                                                                                                ՆԱԽԱԳԻԾ

ԱՐՁԱՆԱԳՐԱՅԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2002 ԹՎԱԿԱՆԻ  ԴԵԿՏԵՄԲԵՐԻ 26-Ի <<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՆԱԽԱԴՊՐՈՑԱԿԱՆ  ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆ>> ՀԱՄԱՅՆՔԱՅԻՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ  ՕՐԻՆԱԿԵԼԻ ԿԱՆՈՆԱԴՐՈՒԹՅԱՆԸ  ՀԱՎԱՆՈՒԹՅՈՒՆ  ՏԱԼՈՒ ՄԱՍԻՆ>> N 54 ԱՐՁԱՆԱԳՐԱՅԻՆ   ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ  ԿԱՏԱՐԵԼՈՒ ՄԱՍԻՆ
----------------------------------------------------------------------------------------------------------
1. Հայաստանի Հանրապետության կառավարության 2002 թվականի  դեկտեմբերի 26-ի <<Հայաստանի Հանրապետության նախադպրոցական ուսումնական հաստատություն>> համայնքային ոչ առևտրային կազմակերպության օրինակելի կանոնադրությանը հավանություն տալու մասին>> N 54 արձանագրային որոշմամբ հավանության արժանացած <<Հայաստանի Հանրապետության նախադպրոցական ուսումնական հաստատություն>> համայնքային ոչ առևտրային կազմակերպության օրինակելի կանոնադրության  III բաժնի 17-րդ կետը շարադրել հետևյալ խմբագրությամբ.
<<17.Հաստատություն ընդունվում են մինչև վեց տարեկան երեխաները` նախադպրոցական պետական կրթական չափորոշիչներով սահմանված տարիքային հենքի և զարգացման  առանձնահատկությունների հիման վրա ձևավորված խմբերում: Տարիքային հենքի վրա խմբերի ձևավորման անհնարինության դեպքում, ձևավորվում են տարատարիք(խառը) խմբեր, որոնց գործունեությունն  իրականացվում է կրթության պետական կառավարման լիազոր մարմնի գերատեսչական ակտերի պահանջներին համապատասխան:>>:


ՀՀ կրթության և գիտության նախարար Արմեն Աշոտյան

Տեղեկանք-հիմնավորում 

1.Իրավական ակտի ընդունման անհրաժեշտությունը պայմանավորված է <<Համայնքային նախադպրոցական ուսումնական հաստատության օրինակելի կանոնադրության>> դրույթները <<Նախադպրոցական կրթության մասին>> ՀՀ օրենքի պահանջներին համապատասխանեցնելու, ինչպես նաև ՀՀ կառավարության  2011 թվականի հունիսի 2-ի <<Արտահիվանդանոցային բուժօգնություն ցուցաբերող բուժհաստատությունների (պոլիկլինիկաների) կողմից տրամադրվող տեղեկանքների տրամադրումը  կանոնակարգելու մասին>> N21 արձանագրային որոշման 2-րդ կետի պահանջների ապահովմամբ:

2.Իրավական ակտի կարգավորման նպատակը   և բնույթը`

1) Ոլորտի գործունեության կանոնակարգումն է և գործող իրավական ակտերի  հակասությունների վերացումը, մասնավորապես` <<Նախադպրոցական կրթության մասին>> ՀՀ օրենքի 2-րդ հոդվածի, 9-րդ հոդվածի 2-րդ մասի գ) կետի պահանջների ապահովումը.

2) ՀՀ կառավարության  2011 թվականի հունիսի 2-ի <<Արտահիվանդանո-ցային բուժօգնություն ցուցաբերող բուժհաստատությունների (պոլիկլինիկաների) կողմից տրամադրվող տեղեկանքների տրամադրումը  կանոնակարգելու մասին>> N21 արձանագրային որոշման 2-րդ կետի պահանջների իրականացման առումով հաստատություններում ծնողներից անհարկի տեղեկանքների պահանջի բացառումը.

3) ՀՀ կրթության և գիտության նախարարի 2011թ ma8ti 30-i N 857-Ն հրամանով (պետական գրանցման թիվ 11011220, 12 մայիսի 2011թ) հաստատված <<Նախադպրոցական կրթության պետական կրթական չափորոշիչների>> և օրինակելի կանոնադրության դրույթների համապատասխանեցումը:

3.Ակնկալվող արդյունքը-Ինչպես գործող, այնպես էլ նոր գործարկվող համայնքային նախադպրոցական ուսումնական հաստատությունների կանոնադրությունները, որոնք հաստատվում են օրինակելի կանոնադրությունների հիման վրա, կհամապատասխանեցվեն ՀՀ օրենսդրության պահանջներին: Իրավական ակտի ընդունմամբ  հաստատությունների,   հիմնադիրների, վերահսկողության լիազորություններ ունեցող պետական կառավարման և տեղական ինքնակառավարման մարմինների կողմից երեխաների ընդունելության գործի նկատմամբ կապահովվեն միասնական պահանջներ:
Արմեն Աշոտյան 

Տեղեկանք
Սույն իրավական ակտի ընդունման առնչությամբ այլ նորմատիվ ակտերի ընդունման անհրաժեշտություն չի առաջանում: 

Տեղեկանք
Սույն իրավական ակտն ընդունելու կապակցությամբ պետական կամ տեղական ինքնակառավարման  մարմնի բյուջեում ծախսերի և եկամուտների ավելացում կամ նվազեցում չի առաջանում: 







